
La legendo de 

Hanskühnenburg



Iutage Hans Kühn (Hanso la Kuraĝa) el Herzberg 
rajdis per siaj ĉevaloj supren al la Acker-monto, por haki tie lignon. 



En la proksimeco de rokoj, atakis lin aro de malsataj lupoj. 
Apenaŭ li povis eskapi sur la rokon kaj jam liaj ĉevaloj estis 

ĉirkaŭitaj kaj formanĝitaj de malsataj lupoj. 



Hans Kühn esperis, ke la lupoj nun foriros, sed ili daŭre hurlis 
ĉirkaŭ la rokoj. Li vokis por helpo, sed neniu povis lin aŭdi. Noktiĝis. 



Ankoraŭ li devis vidi la brilantajn okulojn, kiuj senmove rigardis lin. 
Eĉ la venontan matenon lupoj estis tie.

Noktiĝis la duan fojon kaj poste denove mateniĝis, sed la lupoj ne forkuris. 



Je la tria tago la lupoj estis denove tiom malsataj, ke ili klopodis supren-
salti la rokojn, sed vane. Ankaŭ Hans Kühn ege malsatis kaj soifis. 



Je la vespero de la tria tago li genuis kaj petis Dion denove, ke Li savu lin. 
Subite inter branĉoj alflugis strigo kaj sidiĝis apud li. 



En la beko ĝi havis branĉeton, kiun ĝi transdonis al li kaj poste 
ĝi ekparolis per homa voĉo: “Prenu la branĉeton kaj iru sen timo tra la 
luparo. Pro via edzino kaj pro viaj infanoj Dio akceptis vian preĝon.”



Kun la branĉeto en la mano Hans Kühn malsupreniris. 
Murmurante retiriĝis la lupoj kaj Hans alvenis hejmen sana.



Ekde tiu tempo tiu loko nomiĝas Hanskühnenburg kaj la nomo de la roko 
estas Wolfswarte (Lupa Observejo). Proksime al Hanskühnenburg 
nun staras ŝtona panorama turo (811 metrojn super la marnivelo). 


